GALIZIA, KATALUNIA ETA EUSKALDUN IDAZLEEN
I1I. BILERA ONDOKO ERABAKIAK

Idazle Kataluniar, Galiziar eta Euskaldunen arteko Thar-
dunaldi hauek ez dira kapritxoz egin. Aitzitik, aurreko urtee-
tan Euskal Herri eta Kataluniako topaketetan erabakitakoari
jarraiki geuren hizkuntzen eta geure literaturen arazoei eran-
tzuna ematearren dira antolatuak, hirurak, zein bere lurral-
dean, gazteleraren mende daudenez gero amankomunean d-
tuzten oztopo eta zailtasun aurrean azterketa gaurkotuak
egiteko.

Beraz, Thardunaldi hauek, geure kulturaren eta geure hiz-
kuntzen normalizazioaren bidean aurrerapauso garrantzitsu
bat suertatu dira, normalizazio kultural, soziala eta politika
lortzeko borrokan desberdintasun eta fiabarduraz at, guztiak
bat datozenez gero. Geure borroka hontatik biziki eskertzen
dugu idazle portugesen erlazio anaikorra, hala nola beren pre-
sentzia eta beren solidaridadea.

Topaketa hauen azken erabaki gisa idazleok bildurik ho-
nako hau ematen dugu aditzera:

— Salatzen dugu komunikabideen jokabidea, behin eta berri-
ro geure hizkuntzak baztertzen edo ezertarako aintzakotzat
harizen ez dituztelako.

— Ardura eta ahalmena duten Erakundeetatik hizkuntzak nor-
maltzeko beharrezko diren laguntzak eskatzen ditugu. Ho-
netaz gain, komunikabide moeta bakoitzari dagokion hiz-
kera sakonki aztertzea proposatzen dugu.



— Halaber, Autonomietako Hondasunetako dirua ez dadila
joan, ez zuzenki ez zeharka, gazteleraren hegemonia heda-
tzen dituzten komunikabideetara.

— Eskatzen dugu, beste informazio moetekin egiten den be-
zala, informazio kultural duina, nazionalitate bakoitzeko
ekintza kulturaleri hertsuki lotu eta gaurkotua.

— Solana Ministro jaunak ezagutzera eman duen Jabego In-
telektualaren Legeari, eta profesionalek bere egunean egin
zituzten eskaerei erantzunik ematen ez dienez gero, berri-
ro geure ezetza ematen dugu. Hildo honetatik, aitortzen
dugu, gure ustez, Lurralde Autonomiko bakoitzeko Parla-
mendua izan beharko litzatekeena arlo honetako legeak
eratzeko ahalmena izan beharko lukeena. Era berean, es-
katzen die beren Gobernuei eta beren Parlamenduei arazo
honi buruz zerbait esan dezatela.

— Azpimarratzen dugu hiru hizkuntzetako argitalpenak ur-
tean zehar izan duten hazkunde esanguratsua, bizitasun sei-
nale dena, baina ahaztu gabe horrek ez duela esan nahi nor-
maltasun mailarik lortu duenik, hainbat hesparru —hala-
nola bibliografian eta sorkuntzazko lanetan— oraindik be-
tetzeke daudelarik, eta kontutan izanik literatura hauen
normalizazio osoa hizkuntza zapaldua izango ez denean ba-
karrik lortuko dela.

ITI. Thardunaldi hauen ondoren honako konpromezu hauek
hartzen dituzte:

1) Elkarte bakoitzak «Liburu-Lege» delakoari buruz au-
rre-proiektu bat eratuko du, epea lau hilabetekoa delarik. Lau
hilabete buruan, amankomunean, proiektu hauekin beste bat
eratuko da Parlamenduan aurkezteko.

2) Komisio Koordinatzaile bat sortzekoa, urte betez Idaz-
le Kataluniarren Elkartea —4. Thardunaldien antolatzaile de-
nez— izango delarik.

3) BEZ dela-eta, bat datoz egiten ari diren negoziaketere-
kin, eta auzi honi azkar konponbide bat ematea eskatzen dute.

Baiona (Galizia) 1986ko Irailaren 28a.

